
Hibru
I Sulat di Dad To Hibru
Kafaglabat gabla di sulat di dad to Hibru

Landé gmadeé ku simto smulatisulat ani. Kabay
gadé i dad to 1 gusmulat dun, dunan i dad to Dyu
tafaglut di ku Dyisas Krayst.

Na di bang ksulat i sulat ani, too sase kaflayam i
dad to faglut, na dademe fnati mda di kafaglutla di
ku Dyisas. Na dademe dad to Dyu tafaglut, fan ale
tmagak i kafaglutla na samfulé di muna fnaglutla,
du la ale gmagan tmayud i kaflayam mda di dad
demela Dyu la faglut.

Taman i sulat libru Hibru ani gfebe di dad to
Dyu faglut ku Dyisas, du fye tangal i nawala, na
tamdo di dale i too glut fnaglut, dunan Dyisas,
ise i dale fnaglut dunan i kimenla dad flalo. Dini
gumitela kibo Dyisas smikof i fnaglut i dad Dyu,
fagu disangal dsuigamwe dad sala, dunan dsuan
i kton di kfatin di krus, na di kfatin landé nan
gukmamu i1 dademe dsu i dad to. Na i smulat i

libru ani tmulen dale i kdee lalola di muna alo
alung i nimo Krayst di dale fagu di kfatin, ktékan,

na kasfuléan di langit. Na Dyisas Krayst, Tinga
Dwata, kenen mdatah fa di kdee.

I kafgadé Dwata i tnaluan fagu di ku Dyisas
1Di muna fa, dee dulé na dee kibo Dwata fgade
i1 tnaluan di dad gutambulito Dyu fagu di dad
tugadan. 2Kabay di fulé ani fgade Dwataitnaluan
di gito fagu di Tingaan Dyisas Krayst. Na fagu

di kenen, mgimo Dwata i kdee na kenen gumlén
dun. 3 Na teenito di kenen i bong kneng i kafye
Dwata, du salngad kenen di Dwata. Na fagu di
bong enegitaluan nagotan i kdee tamgimoan. Na
di kafalwaan gito di dad salaito fagu di kfaloh i
litean, samfulé kenen di langit, na sudeng gsen di
kwanan Dwata 1 Harl Too Mdatah.

I Tinga Dwata mdatah fa di dad kasaligan
4Taman mbaling kenen mdatah fa di dad kasali-

gan Dwata. Na du dnagit Dwata Dyisas Tingaan,
fgadean na Dyisas mdatah fa di dad kasaligan.
5Dulalmen gman Dwata di satu kasaliganan,
“Ge tingagu,

na di duh ani fgadegu agu i maam.
Na la Imen gman Dwata di kasaliganan,
“Geitingagu,

na di duh ani tafdatahta ge du tafgadegu agui

»

9k

maam,

6 Na 1éman, di tafan kdek Dwata i tingaan, i too
mdatah di kdee dini di tah tana, manan gabla di
kenen, manan,

“Fye ku too mangamfu i kdee dad kasaligangu di

kenen.” . _
7 Kabay i gman Dwata gabla di kasaliganan,
manan,

“Dekam i nus fgade i knayeam salngad i kasali-
ganam;
na ilifoh na sila nimoam dad saligam.”f
8 Kabay ani gman Dwata gabla di Tingaan, manan,
“Ge Dwata, na i kagotam kel di landeé sen,
naikagotam too matlu.

* 1:5 salmo2:7 T 1:7 Salmo 104:4

9T knayeam i matlu nimo, na i knangam i sase
nimo,
taman agu Dwata, dunan Dwatam, fdatahta
ge mdatah fa di dad demem,
na blégu ge bong klehew.”}
10Na manan fa di Tingaan, manan,
“Amu, di katbuan, ge sa mimo i tana ani,
na mda di kmalam nimoam i langit na kdee
mne ditu.
11Na balu di fulé duh i tana na langit mbaling ale
landeé, bay ge fadlug fa kel di landeé sen,
naitananalangit salngad i klaweh malmo ku

talabi.
12 Gambet i saul maglulun, nlulunam kadang i

langit na tana,
na tanlasam ale.

Kabay ge 1a mgili,
bay mto ge kel dilandé sen.”

13Lalmen man Dwata di satu kasaliganan,
“Fagotgu ge i kdee, taman sudeng ge dini gsen

di kwanangu,
na teenam kadang i kagfisangu dad dmuen ge,

na i kafkahgu dale di dungan i falel bliam.”$
14 Taman, gabla di dad kasaligan, alo ale lifan
Dwata. Na laito ale fakay teen, bay dekan ale,
du fye tmabeng gito dad faglut i gumlé Dwata i
kagalwa mda di kaflayam lande gusenan.

2
I kafye kagalwa

i 1:9 Salmo 45:6,7 § 1:13 Salmo 110:1

1 Na taman, du Tinga Dwata mdatah di kdee,
tooito fkah di nawaito i gatdo di gito gabla di
kenen, du fye laito gasyat di kaglut. 21 flalo blé
Dwata di muna fa fagu didad kasaliganan, gadeito
too glut tdo Dwata, du kdee dad to mlafa dun, fan-
layam Dwata du balas di sasé nimola. 3 Salngad én
sa gito, gadeito ku la ito flinge na mimen i gatdo di
gito gabla di kafye kagalwaito di kaflayam landeé
sen, nun kaflayamito gambet i dad to muna. I
Amuito Dyisas, kenen i tnanin tmulen gabla di
kagalwa, naidad to mlinge dun, fgadela di gito too
glut i kaklingela mda di ku Dyisas. 4 Na Dwata gal
fite di gito too glutifgadela ani fagu dinimoan dee
bung tnikeng fagu di kgalitulusan. Nakenenimlé
dee bung gnagan di dad faglut fdu di Mtiu Tulusan
mda di kenen knaye.

I kagalwa mda di ku Krayst Dyisas
> Na gabla di falami banwe fatlagad Dwata di
fulé duh, 1a sa malék Dwata i dad kasaliganan
du fagotan dun, 6 bay nun to mangman di Tnalu
Dwata, manan,
“Gamsalek aguiktogu ku taniduenam gal faldam
idad to,
na tan i duenam mifat dale, du alo to?
7Kabay tafdataham i dad to fan salngad di kdatah
idad kasaliganam di langit,
na tagablém di dale i bong kdatah na afé
salngad i harij,
8na tafagotam dale kdee mgimoam.
Nadugman Dwata tafagotan dad toikdee, gadeito
nun duh kadang lande la fagot Dwata dale. Kabay

9%k

* 2:8 Salmo 8:4-6

ani, gadeito la fa fagot Dwata i dad to i kdee.
9 Kabay knean fbaling Dyisas to, na mdana kenen
flo di dad kasaligan, du fye mda di bong kakdo
Dwata gito, mati kenen tlas i kdee dad to. Na
mda di kaflayam gnagun di kfatin, tabanlé Dwata
kenen bong kdatah na afe.

10 Tamgimo Dwata i kdee di langit na kdee di
tah tana, na kenen magot i kdee, du fye slame
gudmayen kenen. Taman, gabla ku fagun Dyisas
di kaflayam, du fye nun dee dad to mbaling dad
ngaan, na glalola Dyisas ditu di langit. Du fagu di
kaflayaman landé gukulangan na mbaling kenen
To Malak i dad to di gugalwala di kaflayam lande
gusenan. 11 Gito dad gamsala tatanlu Dyisas.
Kenen na gito nun alo satu Maito. Taman balu
mdatah kenen la mya dmagit gito dad flanekan.
12Du tagmanan di Dwata,

“Na tulengu di dad togu i kafye mgimoam,

na dnayenta ge déén di kastifun i kdee dad

tom.”T

13Na léman, manan,

“Too agu smalig di ge Dwata.”

Na manan fa,

“Dini agu, na dmeme agu i dad ngaam fifatam
deg.”

Ani man Dyisas.

14Du gito dad nga Dwata ald ito to, taman Dyisas
fbaling to, du fye mati kenen duenan gito, du
fagu di kfatin fnisanan Satanas i gumda i fati.
15 Na falwaan ito di klikoito i fati i gumgikatito
kloito mto. 16 Taman gadeito ise dad kasaligan i

T 2:12 salmo 22:22

tnabeng Dyisas, bay i thabengan dunan gito dad
bel Abraham. 17 Taman landé dademe kibo Dyisas
ku laan mbaling gambet gito dad flanekan, du fye
gnagun ku tan i gito gnagu, du fye mbaling kenen
mdatah baito di muna Dwata i too kamdo gito, i
too gsalig di nimo Dwata, du fye nlifet Dwata dad
sala i dad to di kenen. 18 Na du tagnagu Dyisas
i bong kaflayam du mda di bong tilew, gadean i
kiboan tmabeng gito di dad tilew kel di gito.

3

I kdatah Dyisas di ku Mosis

1 Na taman dad flanekgu di kafaglut, du gamu
tanalék Dwata i mne di safédan di langit di fulé
duh, tooyu fandam Dyisas, du kenen sa dek Dwata
salu di tah tana ani, du fye mbaling kenen mdatah
baito di kafaglutito. 2 Too mimen Dyisas Dwata
di kdee fimoan kenen gambet i kimen Mosis di
kifatan i dad to Dwata. 3 Kabay di fandam Dwata
mdatah fa Dyisas di ku Mosis salngad i kdatah to
mimo i gumne di gumne i nimoan. 4 Hae, gadeito
ku nun gumne, nun to mimo dun, naimimo i kdee
dunan Dwata.

5 Na Mosis, too kenen mimen Dwata di kifatan
i dad ton, du salig Dwata. En nimoan tulenan di
dad to i kaglut i man Dwata di kenen. 6 Kabay
Dyisas Krayst ise alo salig Dwata, bay Tingaan. Na
too kenen mimen Dwata di kifatan i dad to Dwata,
na gito i dad ton ku fadlug ito di kafaglutito di ku
Dyisas, na ku la ito mya tmulen gabla di fatanito
di kasfuléan.

I kafaftud Dwata i dad ton

7Na taman too ito mimen i fngewe i Mtiu Tulus
fsulatan, manan,
“E gamu, toogu fanlinge i man Dwata di gamu di
duh ani,
8nanangyu fgali uluyu,
salngad di mgimo i dad gutambulyu di knangla
Dwata™
klola tmilew kenen di knéla di banwe gulandé
to.”
9Du gman Dwata manan,
“Klo fat falo fali balu tateen dad gutambulyu dee
too fye mgimogu di dale,
knean tnilewla agu, du neyela ku tan kaf-
tahagu i nawagu dilande ksaligla deg.
10 Taman, too agu flabe dale,
na mangu, ‘Ale i dad to fasyat i nawala,
la ale maye mimen i dad knayegu.’
11 Taman du too agu flabé nun fakanggu, mangu,
‘T dad to ani, l1a ale sa gfusuk di banwe gufaftudgu
dale.’ ”f
12 Taman dad flanekgu, too gamu fafye, du fye
landé di gamu nun sasé fandam i 1a maye mimen
Dwata i gamgebe gamu di ktagakyu Dwata i too
mto. 13 Kabay ani, du fye lande di gamu mafgaw
isala nambaling mgal ulu, i balingyu nimo, satgal
gamu nawa Kklit i duh di nun gdé bangyu mlinge i
talu Dwata. 14 Du ku tooito smalig di Dwata gam-
betitnanin ksaligito di kenen, kel di gusenikneito
di tah tana, nun alelito di kdee nfun Krayst Dyisas.
15 Lémangu nulit i man i Mtiu Tulus, manan,

* 3:8 Salmo 95:7-8 JT 3:11 Salmo 95:11

“E gamu, tooyu fanlinge i man Dwata di gamu di
duh ani,
na nangyu fgal i uluyu
salngad di mgimo i dad to gutambulyu di
knangla Dwata.”}
16 Simto ke i dad to balu tamlinge ale i talu
Dwata, bay knean, too mnang nawala dun?

Gadeito i dad to ani dad bel Israél di kebe Mosis
dale lamwa di banwe Idyif. 17 Na simto ke i

fanlabe Dwata klo fat falo fali? Dunan léman i
dad bel Israél. Na du too ale gamsala fanlayam

ale Dwata, na di kfatila gile i lawehla di tana ditu
di banwe gulandé to. 18 Na simto ke i dad to i
gman Dwata di fakangan ila ale gfusuk di banwe
gufaftudan dale? Dad to bel Israél sa 1éman i la
mimen Dwata. 19 Taman i gugamlabatito la ale
gfusuk di banwe gufaftud Dwata dale, du la ale
maye faglut na smalig di kenen.

4

Nun gufaftud Dwata i dad to faglut di kenen

1 Kabay balu én, 1a sa mgili i fakang Dwata, du
nun dad to fakay fusuk di banwe gufaftudan dale.
Taman tooito fafye, du fye landé balu satu di gito
la gafat di guftud blé Dwata di gito. 2 Du gito,
talingeito sa i Fye Tulen gabla ku Dyisas salngad
kaklinge i dad gutambulito. Kabay landé guk-
mamu i kaklingela dun, du lala sa fnaglut. 3 Gito
dad faglut di Dwata gfusuk di guftud tagaan i dad
ton. Kabay du i faflabe i dad gutambulito Dwata,

du la ale faglut di kenen, ani duenan toon fakang,
manan,

I 3:15 salmo95:7-8

“I dad to ani, tala ale gfusuk di banwe gufaftudgu
moon dale.”*

Kabay ise ku én duenla la gfusuk, du la fatlagad

Dwata i guftud ani, du i guftud ani tafala fatlagad

Dwata di dad ton di katbu i kimoan i banwe. 4 Du
fanngen i kdee nimoan kel di nam duh, na gabla

di gfitun duh, nun gsulat di Tnalu Dwata, manan,

“Na di kakel i gfitun duh ftud Dwata, du tafnge sa
i kdee mgimoan.”t

> Na léman gman Dwata gabla di guftud ani,

manan, “La ale gfusuk di gufaftudgu dale.”

6 Taman gadeito i dad to di muna fa, i tnanin
mlinge i Fye Tulen gabla di guftud ani, la ale fa-
fusuk Dwata ditu, du la ale faglut di kenen. Kabay
gadeito nun dad to faloh Dwata fusuk.

7 Gadeito glut ani du nun fa duh blé Dwata i
fakay fusuk i dad to di gufaftudan. Du dee fali
takubu kafnge dad muna to la dmawat dun, fsulat
Dwata ku Dabid, manan,

“E gamu, tooyu fanlinge i man Dwata di gamu di
duh ani,
na nangyu fgal i uluyu.”¥

8 Na di kfati Mosis, Dyaswa mebe i dad to di
banwe fakang Dwata di dale. Kabay ise ku én
guftud i gman Dwata ani, du mlo nan kakubu ani,
na léman man Dwata nun duh kadang nun dad to
gumlén guftud i tagaan dale. 9 Kabay la sa fa kel
i duh ani, bay nun duh kadang gfusuk ito dad to
Dwata di gufaftudan gito. 10 Du ku simto faftud
Dwata, tatlag i nimoan salngad Dwata kafnge i
nimoan ftud kenen. 11 Na taman tooito fangal i

* 4:3 salmo95:11 T 4:4 Dyénisis2:2 T 4:7 salmo 95:7-8

kafaglutito di kenen, du fye gfusuk ito di guftud
blé Dwata di gito. Nangito gambet i dad muna
to 1a faglut, ken la ito gfusuk di guftud én. 12 Na
tooito fafye, du too nun eneg i Tnalu Dwata, du
gfiten ku tan mné di fandamito na ku tan knaye
nawaito. Na i Tnalu Dwata flingengu di sundang,
du too gamban, mdatah fa di kagban i sundang
sbhala ghan, du balu gagan dugsang i sundang di
laweh na fiten ku tan i mneé di lam, bay mdatah fa
iTnalu Dwata, du gmagan fgadeé ku tan too mne di
fandamito, na tan knayé nawaito, na dad nimoito.
13 Landé balu satu di kdee mgimo Dwata di tah
tana gbuni di kenen, teenan i kdee, na di kenen
gutmimelito i kdee mgimoito.

Dyisas Gumdatah di dad ba di Dwata

14 Taman du nun too mdatah baito tasalu di
langit di Dwata, dunan Dyisas i Tingaan, too ito

fgal di kafaglutito di kenen. 15 Du i mdatah baito
di Dwata, toon glabat ku tan i gumlungayito, du
tanagun i kdee dad tilew i gnaguito. Kabay kenen
alo ila Imen gamsala. 16 Taman du tanun mdatah
baito di Dwata, nang ito gde salu di kenen fagu di
kdasalito du dnawatan ito. Hae, toon ito kando na
tnabengan ito ku nun tilew gito.

)

I kakdo Dyisas i too mdatah baito
1T kdee mdatah ba di Dwata déén di gu-
mangamfu dad Dyu tamgalék mda di dale, du ale
samlé di Dwataidad dsuidad to di Dwata, du fye
magwe dad salala. 2Na i mdatah ba di Dwata alo
to, na gamsala kenen, taman nun ktaha i nawan



Hibru 5:3 Xi Hibru 5:10

di dad demen to gamsala i la gmade i salala. 3 Na
ise sa alo ku i sala i dad to 1 gumdaan mlé dsu
di Dwata, bay i kenen sala, du 1é kenen sa i to
gamsala. 4 Landeé to tati nalékan i kton mgimo
mdatah ba di Dwata, bay Dwata alo malék gambet

kalékan ku Aron. .
5 Gambet én ku Dyisas Krayst. Laan sa fdatah

na nalék i kton du mgimo mdatah ba di Dwata,

bay Dwata malék kenen di kangmanan di kenen,
manan,

“Geitingagu,
na di duh ani tafdatahta ge, du tafgadegu agu
i maam.”*
6 Na nun léman man Dwata di Tnaluan, manan,
“Tanalékta ge du mbaling ba i dad togu di deg, kel
dilande sen,
salngad ku Hari Mélkisidék i ba di deg di muna
fa.”f
7Di kne fa Dyisas dini di tah tana, too dmasal
di Dwata, na too mlanu, na tamdak i lwakan di
laman dmasal, du alo Dwata gmagan falwa kenen
mda di fatin. Na du toon fdana i kton di knayée
Dwata, linge Dwata i dasalan. 8 Na balu kenen
Tinga Dwata, knean fagu di dad kaflayam gnagun,
ganbetan ku tan uléikimeniknayé Dwata. 9Na di
kafngen mimo i kdee fimo Dwata kenen, mbaling
kenen i gumda i kagalwa i kdee dad to mimen
kenen, du fye nun nawala lande sen. 10 Na tanalék
Dwata kenen du mgimo mdatah ba di kenen, sal-
ngad ku Mélkisidék i ba di kenen di muna fa.

Idad nga fa di kafaglut

* 5.5 Salmo2:7 T 5:6 Salmo 110:1

11 Too dee fa moon kayegu tdo di gamu gabla
di ku Mélkisidék na Dyisas i dad ba di Dwata, bay
too malima mubad di gamu, du malima gamu
gamlabat. 12 Tamlo fnaglutyu Dyisas. Taman
gabla gamu moon mgimo dad to tamdo. Kabay
tan i kiboyu tamdo, du nun fa kamuyu to tamdo
gamu léman i dad 1a mngalam tdo di Tnalu Dwata.
Gambet gamu idad nga fadlug tmutuila fa fulung
kmaan i knaan. 13 Di tinga ito fa alo ito tmutu.
Salngad én i to alo gamlabat i tdo la mngalam, du
laan glabat gusahal i fye na i sase. 14 Kabay di
ktua ito fakay ito kmaan i knaan, dunan glabatito
imngalam tdo na gadeito i gusahal i fye naisase.

6

Fadlug ito di mngalam tdo i gudmalil i kafaglu-
tito
1 Taman dad flanekgu, tamlo i kagbetito i dad
muna tdo l& mngalam gatdo di gito gabla ku
Krayst. Na ani, too ito fadlug di kagbetito i
dad mngalam tdo gabla di kenen i too gudmalil
1 kafaglutito. Nangito fsen i nawaito gambet i
dad tdo taganbetito di muna gabla di ktagakito i
dad nimo lande gukmamu na gabla di kafaglut di
Dwata. 2 Na nangito fadlug sansulit ganbet gabla
di kafbunyag, na i kafkah dad kmalito di uluisatu
to du mni fye mda di Dwata, na di kték i dad mati
kadang satu duh, na gabla di kukum Dwata i kdee

dad to di fulé duh.
3 Kabay ku faloh Dwata, too ito fadlug di kag-

betito i dad mngalam tdo.
4 Kaflingengu dun, ku nun dad to faglabat
Dwata di nawala na gamlabat ale i kafye gablé di

gito mda di langit, na tanun alella di Mtiu Tulus,
> na gadela i dad fye i tdo Dwata, na gadeéla gabla
di dad tnikeng tamgimo na nimo kadang di fulé
duh fagu di kgal tulus Dwata, 6 bay ku knagolla
kdee ani, talande kibola msal na samfulé 1éman
di Dwata, du fagu di knangla Tinga Dwata, sadi
nlangsangla kenen 1éman di krus, na tnamfulala
kenen di muna i dad to.

71 dad to i guflingengu dun di satu nligo nun
ulen. Na fye tmabo na lamnok i fule déén, na la
mlo too nun gukmamu i mfunan, du nun kafye
gdawat i nligo ani mda di Dwata. 8 Kabay ku én
alo tmabo na lamnok di nligo, mgange, banal, na
dademe sabat, landé gukmamu nligo ani, na la
mlo snakufi mfunan.

9 Dad flanekgu kanbonggu nawa, balu ani
mangu, gadegu la gamu gambet i dad to én. Du
gadegu nun fye bungeyu i bunge nimo i dad to
tafalwa Dwata di dad salala. 19 Na Dwata too
matlu, na taman toogu fnaglut na laan glifetikdee
fye mgimoyu, na i kalbong nawayu kenen fagu
di tooyu ktabeng i dad demeyu faglut mda fa di
muna na kel i ani. 11 Na i kayémi moon, ku kat satu
gamu, too fadlug di ayeyu fatan i kasfulé Dyisas,
du fye gdoho i kdee fatanyu. 12 La gami maye ku
la gamu maye mimen Dwata, bay kayemi ku laloyu
moon i dad to gamdawat i kdee fakang Dwata di
dale, du too ale gamtayud di kafaglutla di kenen.

I kdoho Dwata i fakangan

13 Di kfakang Dwata di ku Abraham, smafa i
toon dnoho i fakangan. Na du too glut, lande
dademe mdatah di kenen, taman smafa fagu di

kton. 14 Na manan di ku Abraham, manan,
“Fakanggu ge too nun kafye bléta ge, na toogu fdee
dad belam.” 15 Na i fakang Dwata ku Abraham
ani too gdoho, du too gamtayud Abraham fatan i
kagdohoan. 16 Ku smafa i satu to, én tgal i safaan,
dunan i katlon dagit Dwata, i mdatah fa di kenen.
Na ku ani nimoan di ksusay, i dad to déén faglut i
manan. 17 Na nimo Dwata i safa, du én i snafaan
toon dnoho i fakangan, du kayean fite di dad to
dmawat i fakangan la sa mgili i tagné fandaman.
181 fakang Dwata na safaan la sa mgili, du Dwata
la sa gamtulen kakakéng. Taman gito dad tasalu
di Dwata, du flidung ito di kenen, tatoo nun aye
nawaito tmayud fatan i kdee fye tafakangan di
gito.

19-20 Na too nun imen nawaito too dnoho Dwata
fakangan, du kenen sa gusmaligito. Na Dyisas,
muna di gito salu di langit, na mbaling kenen
mdatah baito di Dwata landé gusenan salngad ku
Mélkisidék.

7

Meélkisidék i ba di Dwata di muna fa
1Na Mélkisidék ani kenen i hari di banwe Salém,

na satu ba di Gumdatahito Dwata. Satu duh sfati
ale Abraham na dad hari, na fisanan ale. Na di

kuléan, smitong Mélkisidék kenen, na mni kenen
kafye di Dwata ku Abraham. 2 Na blé Abraham
ku Mélkisidék i gasfalo i kdee gwean di kasfati.
Na gumtatek i dagit Mélkisidék, dunan hari too
tlu, na du kenen hari di banwe Salém, satu gum-
tatek i dagitan, dunan hari i gumda ktanak nawa.
3Landé gugmade ku simto i maan ku demen yéan

ku demen dad gutambulan. Na landé gugmadeé
gabla di ksutan ku demen i kfatin, du landeé gsulat
gabla di kdee ani. Taman gambet kenen di Tinga
Dwata, du kenen ba di Dwata landé gusenan.

4 Du ku fandamito Mélkisidék, gadeito mdatah
kenen, du balu i gutambulito Abraham, blén ku
Mélkisidék i gasfalo i kdee gwean di kasfati. > Na
gabla di dad ba i dad Dyu, i dad bel Libay, ale bel
Abraham. Na i flalo mda di ku Mosis, mdek dale
dmawat i gasfalo di dad knun i dad demela Dyu,

balu slame ale bel Abraham. ¢ Na balu Mélkisidék
ani ise bel Libay, bay gamdawat i gasfalo di knun

Abraham. Na mni kenen kafye di Dwata ku Abra-
ham, i gumakang Dwata. 7 Na kdeeito gmade i to
mlé kafye di demen to fagu di kafnin di Dwata,
mdatah fa kenen di to gumlén kafye. & Na gabla
di dad ba di Dwata mda di bel Libay gal ale mati.
Kabay Mélkisidék i gamdawat i gasfalo di knun
Abraham sadi mto fa, du én i kaglabatito mda di
Tnalu Dwata. 9 Na too glut, Libay gamdawat i
gasfalo, bay mlé kenen i gasfaloan di ku Mélkisidék
fagu di kablé Abraham i gasfalo di knunan. 19Du
balu 1a fa to Libay di kablé Abraham i gasfalo di
ku Mélkisidék di kagsitongan kenen, bay salngad i
mlé kenen, du bel kenen Abraham.

11Na di kablé Dwata i dad flalo di dad bel Israél,
nimoan dad bel Libay dad baito di kenen. Na
kaflingenta dun, ku aleigmagan fatluidad to fagu

di kaflalola i dad flalo Dwata landé kamu Dwata
mdek satu ba gambet ku Mélkisidék du tlas i dad

ba gambet ku Aronibel Libay. 12Na di katlasidad
bala fakay ku la tanlas i flalo lalola. 13-14 Na gabla
di Amuito Dyisas, i ba di Dwata tlas i muna dad ba

gadeito ise kenen mda di bel Libay, du mda kenen
di bel Dyuda. Na di kdee bel Dyuda alo kenen
mgimo ba di Dwata. Hae, du Mosis lande gmanan
ku nun dad ba mda di bel Dyuda.

Nun fa ba di Dwata salngad ku Mélkisidék
15 Na gadeito di katlas i dad ba mda di bel
Libay, i flalo matlas, du tanun satu ba salngad ku
Mélkisidék. 16 Na i falami ba ani, mgimo kenen
ba ise ku fagu di dad urdin di tah tana ani, bay
mgimo kenen ba fagu di eneg i nawan landé guse-

nan. 17 Too glut ani, du tafsulat Dwata gabla ani,
manan,

“Tanalékta ge du mbaling ba i dad togu di deg kel
dilande sen,
salngad di ku Harl Mélkisidék i ba di deg di
muna.”*

18 Na taman i muna flalo tatanlas Dwata, du
lande gukmamu, na la gamtabeng i dad to, 19 du
fagu di flalo fdu di ku Mosis lande to mbaling
matlu di kite Dwata. Kabay ani, tagablé Dwata
gito i fye fa dalan i fakayito too gusmalig. Na fagu
di dalan ani fakay ito fdadong di Dwata.

20Na la alo ani, du di kalék Dwata ku Dyisas i ba
di kenen nun fakangan di kenen. Kabay di kalékan
idad bel Libay dad ba, landé sa fakangan di dale.
21 Kabay nun fakang Dwata di ku Dyisas fsulatan
di Tnaluan, manan,

“Tamakang Dwata i Amu,
na laan nawi i fakangan, manan,
‘Tanalékta ge du mbaling ba i dad togu di deg kel

dilandé sen.’ ”T

* 7:17 Salmo 110:4 T 7:21 Salmo 110:4

22 Na du ani sa fakang Dwata di ku Dyisas,
tagadeito i falami dalan mgimo Dwata fagu di
ku Dyisas, too mdatah fa di muna dalan salu di
kenen.

23Nala alo ani, du i dad ba di Dwata i bel Libay
dee ale, du ku mati satu nun léman tlasan. 24¢Kabay
Dyisasmahal, dumto sa kenen kel dilandeé sen. Na
du kenen ba landé gusenan, la matlas i nimoan.

25Na du ani kagkah Dyisas, balu kilen gaganan
falwaidad to salu di Dwata fagu di kenen, du mto
kenen lande gusenan, na kenen baito di Dwata.

26 Taman Dyisas i mdatah baito di Dwata, na
toonun gukmamuito kenen, du too kenen gmagan
tmabeng gito, du too lande salaan, na laan gsala.
Nalaan gambetidad to, du ale gamsala. Na kenen
fdatah Dwata di kdee di langit.

27T dademe ba di Dwata la fakay kula ale damsu
di Dwata klit i duh, du fye funa nlifet Dwata dale
sala, na kafnge én, dad sala i dad to. Na i nimo
Dyisas nun gumahalan. Du lande salaan, i dsuan
di Dwata i gufalwaan i dad to di dad salala, alo
sulé. Na talandé gukmamu ku sansulit i nimoan
ani, du én sa dsuan i kton. 28] muna dad mdatah
ba di Dwata, mgalék fagu di flalo fdu di ku Mosis
tati ale alo to, na gal nun gukulangla. Kabay di
fulé ani dnoho Dwata i fakangan tangalan fagu di
safa, na nalékan Tingaan Dyisas i landé gukulang,
du mgimo ba di kenen kel di atuan lande sen.

8

Dyisas i mdatah ba di Dwata
(Eksodus 19:5-6; 20:1-17)

1 Na ani gumtatek kdee manmi gine, tanun
mdatah baito di Dwata i tasudeng di gsen kwanan
Dwata 1 Hari Too Mdatah di langit dunan Dyisas.
21 nimo Dyisas nimo i mdatah ba déén di muna
Dwata di too glut gumangamfu di langit ise ku to
mimo dun, bay Amuito Dwata.

31 kfagu i mdatah ba di Dwata di tah tana ale
mgalék du mlé di Dwata, na damsu di kenen.
Taman salngad én i baito, la fakay ku lande blén
di Dwata. 4 Balu ku dini fa Dyisas di tah tana, ise
kenen ba di Dwata, du i dad ba di Dwata di tah
tana, i mlé di Dwata fagu fa di flalo mda di ku
Mosis. 3 Na déén gumimo i dad ba di gumangamfu
di Dwata. Na gumangamfu ani tati alo guflingen i
too glut gumangamfu ditu di banwe di langit. Too
glut ani, du di fan kafdak Mosis gumangamfula,
dek Dwata, manan,

“Toom neye di kimoam i gumangamfu, én laloam
kdee fiteta ge ditu di bulul.” Ani man
Dwata.

6 Kabay i nimo Dyisas Krayst too mdatah fa di

dad ba di Dwata di tah tana ani. I falami dalan
mda di ku Dyisas i smafye gito di Dwata, mdatah

fa di muna dalan, du i falami dalan ani gagin di
too fye fakang Dwata di gito. I fulé fakang Dwata
di gito mdatah fa di muna fakangan. 7 Du ku la
kulang i muna dalan la tanlas dun.

8 Kabay tanlas Dwata falami, du di kiten kulang
inimoidadtoIsraél, dulaale maye mimenimuna
dalan. Na én duen man Amuito Dwata, manan,
“Aniimangu di dad to Israél,

na di dad bel Dyuda,
nun duh kadang

fgadégu gamu i falami dalan salu di deg.
9Falami dalan ani la gambet

i fgadégu di dad gutambulla
di kebegu dale

lamwa di banwe Idyif,
du la ale fadlug mlalo i dalan fgadégu di dale,

na én duengu fbaya dale, agu i Amu, na ani i

mangu di dale.”

10Na léman mangu di dale gabla di falami dalan.

Ku kel kadang i duh i gmangu di dale,
fkahguidad tdogu di lam i fandamla,

na di nawala.
Na di bang én agu mbaling Dwatala,

na ale mbaling dad togu.
11 Na kakel i duh én, landé gukmamu kasatdo kat
satu dale gabla di deg,

na lande gukmamu i to fgade ku simto agu,
duikdee kadang gmade deg,

mda di mdana to kel di mdatah to.
12Na lagu fandam i dad salala,

du tanlifetgu i dad sasé nimola.” Ani gman
Dwata.

13 Du tanun gman Dwata di gito gabla di falami
dalan na ani duen i muna dalan landé gukmamu.
Na gadeito balu i tan ku talabi talande gukmamu
dun.

9

I kfangamfu di tah tana na di banwe di langit

* 8:9 Eksodus 19:5-6, 20:1-17

1 Na di muna dalan di Dwata gatdo di gito ku
i tan kiboito mangamfu di Dwata. Na nun gu-
mangamfu mgimo di tah tana ani, du déén gu-
mangamfu kenen. 21 gumangamfu mgimola ani,
nun lwe sibayan. Na di tnanin sibay mdadong di
gufusuk, nun gal gumkah i salo, na nun lamisa
gumkah fan blé di Dwata. Na sibay ani dnagit
Mdatah Sibay Dwata. 3 Na nun kurtina di ba
gufusuk i galwe sibay. I sibay ditu di lam, dnagit
Too Mdatah Sibay gumangamfu di Dwata. 4 Na
di galwe sibay, nun lamisa slame blawen galla
gumtam i fangbun. Na nun bong kaban maglafin
blawen, na kaban ani, ilé Dwata i muna dalan
salu di kenen. Na di lam i kaban blawen ani, nun
tukay sabuy blawen gumkah i knaan mda dilangit
blé Dwata dnagit mana. Na déén i tugad Aron
tatmune, na 1é i lwe bong batu kufil gugsulat i dad

flalo Dwata blé ku Mosis di muna fa. 5 Na di tah
i kaban blawen nun lwe gtadag déén katbaweh

i dnagit sérubim slame blawen too mneng, du ile
déén Dwata. Na magbel i fafakla lidung i gumlifet
Dwatasalaidadto. Kabayise anifaibangkafgade
1kdee ani.

6 Na di ksikof kdee nimola fatlagad i
gumangamfula, klit i duh fusuk dad ba di Dwata
di tnanin sibay, du mimo i dale alel di kfangamfu
di Dwata. 7 Kabay di galwe sibay ditu di lam, alo i
mdatah ba di Dwata fakay fusuk ditu, bay alo sulé

di sfali i kimoan dun. Na neben lité i lmanaf ditu
di lam, du dsuan di Dwata gabla di gugsalaan di

Dwata, na gabla di gugsala i demen dad to i lala
gadé, du fye magwe gugsalala. 8 Ani kibo dad ba
di Dwata déén di gumangamfu di Dwata. Na fagu

di nimola ani, én tdo i Mtiu Tulus di gito di klo nun
fa gukmamu dad to i tnanin sibay dnagit Mdatah
Sibay, gito dad to la fa fakay fusuk di sibay ditu
di lam dnagit Too Mdatah Sibay. ° Na i kibola
mangamfu déén di gumangamfula, nun gatdo di
gito di duh ani. I gatdo di gito, dunan balu damsu
i dad to dad Imanaf na dademe gablé di Dwata
la sa gmagan fatlu i nawa i dad to mayé fdadong
di Dwata, du la gamwe i dad salala. 10 Du di dale
kfangamfu ani, alo ale mlalo i dad flalo tagneéla
nimo gabla di kakaan, i kinum, i kadyo, na gabla
di kalob. Kdee ani gabla di muna dalan ku tan
kibola i lawehla di kfangamfula di Dwata. Na nun
gukmamu ani alo di la fa fgade Dwata i falami
dalan mangamfu di kenen.

11 Kabay tasalu Dyisas Krayst dini di tah tana
ani, na mbaling kenen mdatah ba di falami dalan
salu di Dwata. Na i falami dalan ani too fye fa
di muna dalan. I gumangamfu fnusuk Dyisas ise

nimo i dad to ku demen fdak dini di tah tana.
Kabay i gumangamfu i fnusukan too mdatah fa i

kafyen. 12Na di kfusuk Krayst déén di Too Mdatah
Sibay di langit, alo sulé, du ise ku lité kambing ku
demen baka i neben, bay kenen lite i dsuan na
mda di kadsuanikton, gsoanito dikaflayamlande
gusenan. 13 Di muna fa i dad to magagsik fagu
di klafala i lii kafaglutla, silang ale fakay léman
makuf di kfangamfu ku funa ale snabul i dad ba
di Dwata lite kambing na baka ku demen kaful
i libun baka tasnakufla, du fye mlaneb 1éman i
lawehla. 14 Kabay too mabtas fa i lite Krayst di
klifet i sala, du fagu di tabeng Tulus Dwata ilande
gutambuan na landé gusenan dsu Krayst i kton

di Dwata na lande gukulang i dsuan. Na fagu di
litean, falwaan ito di dad sase fandam mda di dad
sasé nimoito. Na du glut ani, fakay ito mimo i
knayeé Dwata too mto.

15 Taman tasalu Dyisas dini di tah tana, du ke-
nen mebe i falami dalan, du fye kdeeito fbaling
Dwata dad ngaan gamdawat kadang i kafye landé
gusen fakang Dwata di gito. Na fakay ani, du
tamati Krayst du fye nsoan i dad to mda di kgikat
isala diklalolai muna dalan.

16 Kaflingengu dun, ku nun to mlé i knunan di

satu to di kfatin, silang gdawat i satu to gumlén
dun ku nun kaglut tamati i to mlé. 17 Na i fakang
1 to maye mlé i knunan la sa gdoho ku laan funa
mati, du diklon famtolandé gukmamu ifakangan
silang gdoho ku tamati i to makang dun. 18 Na
salngadimuna dalan, dusilang gamdawatidad to
ifyemda di munadalan kunun falohlalité Imanaf

dsula.
19 Glut sa ani, du di kafnge Mosis fgade i kdee

flalo Dwata di kdee dad to, nwean lité i guya
baka na kambing i tasanbool yéél. Na snabulan
i gusmulat i dad flalo na i kdee dad to. En sabul
dun i bul bilibili bnatak fulé na batang di malnak
fanga mda di satu kayu hisof. 20 Na di sleng Mosis
smabul i lite, manan, “I lite ani, guflingen i dalan
flaldo Dwata gito, du fye gdawatan ito.” 21 Na
snabulan lite fa i gumangamfu, na i kdee kandeen
ditu di lam i nun gukmamu di kfangamfula di
Dwata. 22 Hae, tdo i flalo, la fakay ku la snabul
lite fan i kdee kandeen di gumangamfu di Dwata.
Na salngad i dad to, én alo dalan gumaglifet i dad
salala fagu alo di kadsu i lite.

Dsu Dyisas i kton du fye magwe dad sala i dad to

23Naigumangamfu di tah tana ani, na kandeen
di gumangamfu di Dwata, alo guflingen i too glut
gumangamfu ditu di langit. Na dini di tah tana,
mbaling ale mlaneb mda di lite sabul di dale.
Kabay i gumangamfu di langit, 1a fakay ku la fye
dsu mdatah fa di dsu dini di tah tana.

24 Taman fafaloh Dyisas Krayst i kenen lite, du
dsu di Dwata. Na i gumangamfu fnusukan, ise
mgimo dad to di tah tana ani, du alo guflingen di
too glut gumangamfu. Kabay fusuk kenen ditu di
langititoo glut gumangamfl, na déénkenen sadni
di saféd Dwata, na kenen i baito di Dwata. 25 Na
di kfagu i mdatah ba di Dwata dini di tah tana
samsulit damsu, du Kklit fali fusuk kenen di sibay
ditu di lam dnagit Too Mdatah Sibay, du damsu
i lite i Imanaf. Kabay la sansulit i nimo Dyisas
Krayst du alo sulé dsuan i kton di Dwata. 26 Du
ku kenen masasulit magu di fati du blén i kton di
Dwata, l1éman kenen masasulit gagu di kaflayam
fanda di kgimo i banwe kel i ani. Kabay ise én
nimoan, du alo kenen sulé salu dini di kdadong
ktafus i banwe, du fye magwe i dad sala i dad to
fagu di kadsuan i kton. 27 Na salngad én i dad to,
du alo ale sulé magu di fati, na kafnge én nukum
ale Dwata. 28 Na salngad ku Krayst, alo sulé dsuan
i kton, du fye galwa i dad to di dad salala. Na
1éman kadang salu kenen dini di tah tana, ise ku
én duenan du dad salaito, bay du fye fanngen i
kafalwaanikdee dad totoo mayé fatanikasfuléan.

10

Idsu Krayst too mdatah fa di dad muna dsu

11 dad flalo blé Mosis, alo alung i dad kafye fan
mkel fagu di ku Dyisas, du ise én fa dunan. Hae,
du i dad Ilmanaf gal dsu Kklit fali kel di atuan, la
gmagan fatlu i dad to maye fdadong di Dwata,
du la gamwe i dad salala. 2 Du ku too magweé
i dad sala i dad to mangamfu di Dwata fagu di
kadsula Imanaf, talandé moon ksasé fandamla
gabla di dad salala, na tala moon damsu du gadeéla
tamagwe dad salala. 3 Kabay du la gamwe i salala,

taman damsu i ba di Dwata Kklit fali na fafaldam
daleidad salala. 4Duilité baka na kambingidsula

la gmagan mwe i dad sala.
> Na én duenan di fan ksalu Dyisas dini di tana
ani, manan di Dwata,
“Ise ku én i toom knaye i dad lmanaf dsu, na i
dademe dsu blé di ge,
bay tanimoam i lawehgu, du fye dsu di ge.
6Na la ge maye i Imanaf snakuf di lifoh du dsu di
ge,
ku demen én dsu du fye bayad i dad sala,
7taman mangu,
‘Tadini agu du mimen i dekam deg, i tagsulat di
libru gugsulat i flaloam.

E Dwata, too agu lehew mimen i knayeam.
81 muna gmanan, la maye na la gaflehew Dwata
i dad Imanafi dsu na i dademe dsu blé di kenen,
demen dad Imanaf snakuf di lifoh, na dademe
dsu bayad i dad sala. Na ani gman Dyisas, balu
gadean ani flalo fagu di ku Mosis. 9 Kafnge én,
manan di Dwata, “Tadini agu Dwata, du mimo i
knayeam.” Taman tanlas Dwata i muna dalan,

) 93k

* 10:7 Salmo 40:6-8

dunan kadsu i Imanaf, du fye én tlas dun i falami
dalan, dunan Krayst i dsu di Dwata. 10 Na du
tamgimo Dyisas i kdee knaye Dwata, nlifetanidad
salaito na mlaneb ito fagu di kadsuan i kton alo
sulé, na tala sansulit.

11 Kabay i dad Dyu i dad ba di Dwata, tadag ale
déén di gudamsu Kklit i duh, na gal ale damsu di
Dwata. Kabay i dad dsula ani, l1a gamwe i dad sala
idad to. 12Kabay Dyisas Krayst mahal, du blén alo
satu dsu, du fye bayad i dad sala na tala sansulit,
du i dsu ani kel di landé sen. Na di kafnge i
nimoan ani, sudeng kenen gsen di kwanan Dwata
di langit. 13 Na ditu gufatanan kakel i duh fnisan
Dwata kdee dad mnang nawa kenen na fkahan ale
di dungan i blian. 14 Na du mda di satu dsu, i dad
sala i dad to tamaglifet, na fbalingan ale dad to

matlu di kite Dwata kel di atuan lande sen.
15 Na 1€ ani i tdo Mtiu Tulus di gito fsulatan,
manan,

16 “Agu Amuyu Dwata mangu, kadang di satu duh,
ani i falami dalan i nimogu di dad to faglut,
fkahguidad tdogu dilam i nawala,
na di fandamla.”
17Na manan fa,
“Dibang én, talagu fandam i dad salala,
du nlifetgu i kdee sasé mgimola.”
18 Na du tamaglifet i dad sala, lande gukmamu
dademe dsu, du fye magwe i sala.

Fdadongito di Dwata
19 Na dad flanekgu faglut, du tafafati Krayst na
tamaloh nan i litean, tala ito gde fusuk di Too
Mdatah Sibay. 20 Hae, du tanimo Dyisas i dalan
salu di Dwata fagu di kadsuan i kton, na ani kfagu

ikagablé di gitonawalandé sen. 21 Nala alo anidu
tanun too mdatah baito di Dwata mebe gito dad to
Dwata. 22 Na du Dyisas mebe gito, too ito fdadong
di Dwata mda di nawaito, na too ito smalig toon
ito dnawat, du gadeito tamlaneb i nawaito mda di
dad salaito fagu di lite Dyisas, na tafbunyag ito du
ile tamlaneb ito. 23 Nang ito tagak imen i nawaito,
bay fadlug ito smalig di Dwata, na nang lwe nawa,
du gadeito too dnoho Dwata i kdee fakangan di
gito. 24 Na too ito fandam i fye kiboito finit nawa i
demeito to, du fye too ito sakdo na too ito mimo i
fye nimo. 25 Na nang ito tlag stifun du mangamfu
di Dwata. Hae, nang ito mlalo i nimo i dademe to
tala stifun. Kabay tooito satgal nawa, lumban nan
du gadeito tamdadong nan i bang kasfulé Amuito
Dyisas.

26 Na ku tagadeito na tadnawatito i kaglut gabla
di klifet Dwata i dad salaito, na baling ito gal
tamgaad mimo sasé, landeé sa dademe dsu dnawat
Dwata, du fye magwe i dad salaito. 27 Duito mimo
gambet ani, landé imen nawan ku galwa kenen di
kukum Dwata, du én gukelan di too minit lifoh i
flayam Dwata i kdee dad to mnang nawa kenen.
28 Na di muna fa ku simto mnang i flalo blé Dwata
fagu di ku Mosis, na ku nun lwe demen tlu to
gmade ani, landé kakdo bay balingla fnati. 29 Na
du glut ani, matnu fa i kaflayam i to ku knangan
Tinga Dwata, na landeé btas di kenen i liteé Krayst i
gamgalob i dad salaan, baluilitean i falami dalan
salu di Dwata, na i madoy i Tulus Dwata i mlé
kafye. 30 Gadeito Dwata i mangman, “Agu i malas
na mlayam dad to mimo sasé.” Na manan fa, “Agu

Amuyu na agu mukum idad togu.” 31 Too gamliko
i kagkah satu to ku fanlayam Dwata too mto.

Nun untung blé Dwata

32 Na ani fandamyu ku i tan kagkahyu di muna
di kafaglabat Dwata di nawayu i kaglut na faglut
gamu. Du di kfalamiyu faglut too dee kaflayam
kel di gamu, bay tagamtayud gamu, du layu sa
tagak i kafaglutyu. 33 Balu slaan, tafya gamu i
dad to, na fanlayamla gamu di muna i dee dad
to. Na slaan gakuf gamu di kaflayam bléla di dad
demeyu faglut. 34 Na tatooyu kando na tnabeng
i dad demeyu faglut déén di bilanggu. Na balu i
kandeenyu mti nwe di gamu too gamu lehew, du
gadéyu nun fa fye bong untung nfunyu déén di
langit, na la sa fakay gwe di gamu kel di landé sen.

35 Taman tooyu fangal i nawayu, du ku mgal
nawayu smalig di Dwata balu tan kel di gamu nun
too fye untung blé Dwata gamu. 36 Ku nun kel
di gamu dad kaflayam, too gamu tmayud, du fye
mgimoyu i knaye Dwata, du fye gamdawat gamu
i tafakangan di gamu. 37 Tooito fantaha i nawaito
fatan, du déén di Tnalu Dwata fsulatan, manan,
“Tamdadong nan kakel i to galyu fatan, na too

gdoho i ksalun dini.

38 Na i dad to nfungu, i tambaling matlu mda di

kafaglutla di deg, banlégu ale nawa lande
sen,

bay ku nun satu di dale kmagol i kafaglutan,
laan gaflehew deg.”
39 Kabay gito, 1a ito salngad i dad to kmagol i
kafaglutla na la galwa, du too glut i kafaglutito,
taman galwa ito na nun nawaito landeé sen.

11

I'katludad to dikite Dwata alo mda di kafaglutla

di kenen

1 Ku faglut ito di Dwata, gadeito tooito gdawat
i kdee kafye fatanito mda di kenen. Na fagu di
kafaglutito gadeito di nawaito, kadang satu duh
gdawatitoikdeelaito fa teen. 2Naidad muna toito
too ale dnayen Dwata, du too ale faglut di kenen.

3 Na gito, mda di kafaglutito di Dwata, gadeito
balu tan i teenito dini, mgimo Dwata fagu alo di
taluan. Taman glabatito i kdee teenito mgimo
mda di laito teen.

I kafaglut Abél
4 Na Abél, mda di kafaglutan di Dwata gablé
kenen i too fye dsu di Dwata, mdatah fa di blé
i twegen Kain. Na du faglut Abél dnayen kenen
Dwata, na fiten matlu Abél déén di kiten, du
dnawataniblé Abél dikenen. Na balutamati Abél,
knean tdoan gito i kabtas i kafaglut di Dwata.

I kafaglut Inok

> Na Inok, mda di kafaglutan laan gagu di fati,
du nebe kenen Dwata ditu di langit, na fanngabal
i dad to, bay landeé to mite kenen, du ditu kenen
di langit. Na di klon fa dini di tah tana fgadée
Dwataikafaglutan gaflehew kenen. 6Naitolande
kafaglutanlaan gaflehew Dwata. Du balu simto to
maye salu di Dwata, la fakay ku laan fnaglut nun
Dwata na nun kafye blén di simto too fgal meye i
dalan salu di kenen.

I kafaglut Nowa

7Na Nowa, mda di kafaglutan flinge kenen ku
tan fgadé Dwata di kenen gabla di fan kel. Na
mimen kenen Dwata na mimo i bong aweng, du
én gugalwaan na dad malayan di bong dunuk.
Fagu di kafaglutan fiten di kdee dad to la faglut
too ale gabla dmawat i kalmola blé Dwata dale.
Na mbaling matlu Nowa di kite Dwata du mda di
kafaglutan.

I kafaglut Abraham

8Na Abraham, mda di kafaglutan di kdek Dwata
kenen, tagakan i gumnean, na salu kenen di satu
banwe i fakang Dwata blé kenen na di dad belan.
Mda kenen na tnagakanigumnean balulaan gade
i gusabla i banwe fakang kenen. 9 Di kakelan di
banwe i fakang Dwata kenen, toon fnaglut blé
Dwata kenen di satu duh, taman balu di bang én
landé too mbangal gumnean mné kenen déén alo
di tukay slung. Na i dad demen mneé dunan i
tingaan Isaak, na i fuan Dyékob i dademe gumlé
Dwata fakangan. 10 Du i banwe fatan Abraham,
dunan i banwe di langit, i banwe nimo Dwata i
landé gumalmon kel di landeé sen.

I kafaglut Sara

11 Na Sara i yaan Abraham, mda di kafaglutan
mbaling maltien balu ku tagliusibangan mnga du
mda di ktuan. Maltien Sara du smalig too dnoho
Dwata i fakangan di dale. 12 Balu Abraham la
gmagan fnga kenen, bay fbel fa Dwata bong dee
dad belan ila gagan mse gambet i blatik di langit,
na falak di kilil mahin.

Idad faglut mngabalitoo banwela

13 Na kdee dad to én, fadlug faglut di Dwata kel
di kfatila balu lala gdawat kdee fakang Dwata di
dale. Kabay balu lala gdawat i kdee fakangan di
dale, knean too ale lehew, du fagu di kafaglutla
kanteenla i kdoho i fakang Dwata dale balu mlo
fa. Na fgadeéla di dad to, i tana ani ise i1 too untu
gumnela, du alo ale dad to flo mne dini, na i too
untu gumneéla ditu di banwe di langit. 14 Na i
dad to mangman ani, toola fbangal fite na i toola
fatan i untu gumnéla di langit. 15> Na lala manitoo
gumnela i banwe tnagakla, du ku én i fandamla
samfulé ale moon. 16 Kabay i fanngaballa i banwe
mdatah fa di banwe tagakla, dunan banwe di
langit. Na taman Dwata la mya di kmanla kenen
Dwatala, du tatnagaan ale banwe gufnean dale.

I kablé Abraham i tingaan di Dwata

17-18 Na gadeito i fakang Dwata di ku Abraham
dunan dee kadang belan fagu di tingaan Isaak. Na
di ktilew Dwata ku Abraham, fninitingaan dudsu
di kenen. Kabay du too nun kafaglut Abraham
di fakang Dwata kenen, taman tafanan fnati i
tingaan, du dsuan di Dwata. 19 Na fandaman balu
fnatin tingaan, gagan Dwata 1éman mto kenen
mda di fati. Na sadi mto Isaak mda di fati, du fan
fnatii maan.

I kafaglut Isaak, Dyékob, na Dyosif
20 Na Isaak, mda di kafaglutan tnulenan dad
ngaan lagi Dyékob na Isaw i kafye blé Dwata di
dale di satu duh. 21 Na Dyékob, mda di kafaglutan
di fan mati, tulenan di lwe fuan lagi, i dad nga
Dyosif, nun kafye gdawatla kadang mda di Dwata.
Na di ktudan i tugadan kudung na mangamfu di

Dwata. 22 Na Dyosif, mda di kafaglutan di fan
kagun mati tulenan gabla di kafalwa Dwata i dad
demen bel Israél di falel i dad to di banwe Idyif
di satu duh. Na fafakangan ale di kalwala, nebela
moon i dad tulanan du fye lbangla di banwe
gusalula.

I kafaglutidad tua Mosis
23 Na i dad tua Mosis, mda di kafaglutla balu
mdekiharifafatiikdee tingalagididad bel Israél,

knean la ale liko, na di ksut Mosis bunila kenen tlu
bulen, du too fye baweh tukay tingala lagi.

I kafaglut Mosis

24 Na Mosis, mda di kafaglutan di taktua nawan
laan maye ku matlo kenen tinga i tinga hari
Faraonlibunimifat kenen. 25 Du én balingan kaye
gagin di kaflayam i dad to Dwata, du fye fa di
kgaginan flo di klehew i dad to di tah tana di sase
nimola. 26 Taman én fandaman balu maflayam
kenen di ksilo i dad to, mdatah fa di kenen i
kafaglutan di To Mgalék Dwata di kdee knun di
banwe Idyif, du i fatanan i untung gdawatan di
fulé duh. 27 Na mda di kafaglutan, tnagakan i
banwe Idyif, du laan 1iko i kaflabeé i hari. Na balu
too nun kaflayaman laan samfulé, du kanteenan
Dwata i la fakay teen. 28 Na mda di kafaglutan
di Dwata, kenen muna mimo i fista dnagit Duh
Kaglius, na dekan i dad to Israél ihok lite bilibili
di ba takabla, du fye i dad ngala lagi sangal twege
la fnati i kasaligan Dwata.

29 Na i dad bel Israél, mda di kafaglutla gifal ale
ibong mahin dnagit Fulé Mahin na magu di kafag

tana di gutnga i bong mahin én. Kabay di klalo i
dad toIdyif, masasuléibong mahin na mlimas ale.

I kafaglut Rahab

30 Na mda di kafaglut i dad to Israél, falba
Dwata i bong labat batu di banwe Dyériko kafn-
gela mlibut dun fitu butang. 31 Na Rahab, mda
di kafaglutan laan gakuf di kfati i dademe dad to
déén i la mimen Dwata. Balu kenen i mkat lagi
di muna, knean, fiten i kafaglutan di Dwata, du
dnawatan di gumnean i lwe bel Israél dek Mosis
meye i kgal i banwela.

I dademe too nun kafaglut di Dwata
32 Nun dee fa dad gutambulito faglut di Dwata.
Kabay ku fadlug agu samtulen di gamu gabla di
kafaglut i dad to di muna, gambet ku Gidyon,
Barak, Samson, Dyéftah, Dabid, Samwél, na dad tu-
gad Dwata, la agu gasleng samtulen dun. 33Nun di
dale matu ale di kasfati, du mda di bong kafaglutla

di Dwata. Dademe mebe i banwela di katlu. Na
dademe gamdawat i fakang blé Dwata di dale. Na

dademe matu di bong labé Imanaf dnagit liyun na
la ale gakét. 34 Na dademe fa, mda di kafaglutla
galwa di too minit lifoh, na dademe la gfati i dad
mnang nawa dale. Na dademe too mlungay, bay
mda di kafaglutla mbaling ale mgal na mbaling
ale dad to labe di kasfati, na fnisanla dad sundalu
mda di dademe banwe dmuen dale.

35 Na nun dademe dad libun di muna, fagu di
kafaglutla di Dwata, balu mati dad ngala, nun di
dale nto Dwata léman.

Na nun dademe dad faglut di Dwata di muna,
makfeé na bnilanggu. Kabay balu nun too mlayam

dale kel di kfatila, la ale tmagak i kafaglutla du
fye galwa ale, du faglut ale mto ale léman di
kafye kagkahla, mdatah fa di kagkahla di tah tana.
36 Na dademe dad faglut sansilo ale na bnadas,
na dademe nikat ale sangkali na bnilanggu. 37 Na

dademe tnuda ale i batu kel di kfatila. Na dademe
sanfo ale gabas, dademe snaklang i sundang na

mati ale. Na nun dademe i alo klawehla i kindal
bilibili na kambing, too sasé klandela na too ale

maflayam, du too saseé kibo i dad to la faglut dale.
38 Na i dad to la faglut, la ale gabla sgalak i dad
to matlu. Na nun fa dad to faglut falwa ale di
dad gumnela na tati ale lamngab déén di banwe
gulande to, na di dad bulul, na mné ale di dad ilib
na di dad malbang sol di tana.

39 Na i kdee dad to too faglut ani, balu too
ale smalig di Dwata na too ale gaflehew kenen,
knean 1a ale fa gamdawat i kdee fakang Dwata di
dale. 40 Hae, du tanun fandam Dwata too fye du
i kayean ku silang sikof i kagdohoan i kdee dad
fakangan di dad muna to faglut ku gito gakuf di
dale.

12

Dwata Maito
1 Na du too dee dad muna to glibut di gito

na meye gito, tooito tnagak 1 kdee gablabal di
kafaglutito, na i dad sala mikat gito, na too ito
fgal mila di kaskuya i gufafusuk Dwata gito kel di
gusenan.

2 Na too ito meye di ku Dyisas i gumlaloito, du
kenen i gumda na smikof i kafaglutito. Du too
kenen tmayudikaflayaman déén dikrus, nalandeée

kyaan di fatin, du én baling fandaman i bong
klehew i gdawatan di kakubu i kaflayaman. Na
sadni sudeng kenen gsen di kwanan Dwata, du én
gufdatah Dwata kenen.

3 Na tooyu fandam i kablat kaflayam gnagu
Dyisas, na i kiboan tmayud i knang kenen i dad to
sase, du fye gamtayud gamu di nun mnang nawa
gamu, na la gamu mlungay di kafaglutyu. 4 Hae,
du gadéyu di kasfatiyu i sase, lande di gamu fa
fnati mda di kafaglutyu di ku Dyisas. > Glifetyu

ké i gman Dwata di kafngewen gito dad ngaan,
manan,

“Tingagu, nangam fbaya i kafadlata ge di sasé
nimoam, du tdota ge,
na ku nngakta ge nang ge tlag smalig deg,
6 du i kdee to too mabtas di deg fadlagu di
gugsalala,
na balu simto to dnawatgu mbaling tingagu,
bnadasgu kenen du fye matdo kenen.”
Ani sa gman Dwata.

7 Na taman, tnayudyu i kafadlaan gamu, du
tdoan gamu, du gamu sa dad ngaan. Du lande sa
tingailafadla i maan di gugsalaan, du fye gadean
mimo fye. 8 Fadla Dwata i kdee dad ngaan di
gugsalala, du ku laan gamu fadla di gugsalayu, ise
gamu too glut dad ngaan. 9Baluidad maito dini di
tah tana, tooito nimen na nafé di kafadlala gito di
gugsalaito. Taman la ke lumban fye ku nimenito
1 Maito di langit, du fye nun nawaito lande sen.
10Duidad tuaito di tah tana, la mlo i kafadlala gito
di gugsalaito. Na fadlala fagu alo di dale fandam
ku tan i gufyeito. Kabay i Maito ditu di langit ma-
hal, du toon gadé ku tan gufyeito, du fye mbaling



Hibrui12:11 XXXV Hibru12:19

ito matlu salngad kenen. 11 Na ku fadla ito Dwata
di gugsalaito, 1a ito maye dun, du tamduk. Kabay
ku tnayudito, di kakubu i kafadlaan mbaling ito
matlu na nun ktanak nawaito.

Idad kafngewe

12 Taman dad flanekgu, fgalyu i kafaglutyu na
nangyu flungay. 13 Na fadlug gamu mlaldo ku
Dyisas, du fye i dad to lwe nawa na mlungay di
kafaglutla, mite ale dalan gumlalola ku Dyisas na
mbaling mgal i kafaglutla. 14 Sansatuyu nawayu,
du fye nun ktanak nawa i kat man satu gamu, na
fatluyu i ktoyu, du ku la ito matlu la ito kadang
mite Dwata. 15 Too gamu fgeye na stabeng, du fye
landeé balu satu di gamu la gakuf di kafye mda di
Dwata, na du fye lande di gamu mbaling gambet
sabat lamnok na munge féét, na smamuk i dad
to faglut, na dee mgebe di sase. 16 Too gamu fa
fgeye, du fye lande di gamu mimo i sase knaye i
lawehan ku demen kmagol Dwata, gambet i nimo
Isaw. Du falitan i kafye blé di kenen du kenen
twege di alo sulé kakaan. 17 Na gafaldamyu, 1a mlo
kayean dnawat i kafye gablé di twege moon bay la
kenen banlé, dulande dalanan mawiitamgimoan
balu fa tati kamwak di ksalan.

I kafalmo Dwata i dad to la faglut di Tingaan
Dyisas
18 Na gabla di dalan kafdadongito di Dwata, la
salngad di dalan i kafdadong i dad gutambulito
dad bel Israél di bulul Sinay, du i gufdadongla di
fakayla teen. Na too ale liko du too dminé, too
kmifu, too mlabun, na too mgal i nus. 19 Lingela
uni féw na bong talu Dwata. Na kaklingela i talu

ani too ale fakdo di Dwata fagu di ku Mosis, du fye
tlag i taluan, du too gamliko. 20 La ale gamtayud
di klikola, du man Dwata, “Balu simto gamda di
bulul ani, balu ku alo Imanaf, fnati kenen tnuda
i batu.” 21Kitela i kdee ani, too gamliko, du balu
Mosis gman kankal kenen mda di klikoan.

22 Kabay baling i gufdadongito di Dwata mahal
di dad bel Israél, du ani i gufdadongito di bulul
Sion di banwe Dwata i too mto, dunan Dyérusalém
dilangit, i gustifun i dad dee libu kasaligan Dwata
too lehew. 23 Tafdadong ito di gustifun i dad
muna dad nga Dwata i dad dagitla tagsulat déén
di langit. Na tafdadong ito di Dwata i mukum i
kdee dad to, na di layefi kdee dad to matlu tamati
i too sikof i kagalwala. 24 Na tafdadong ito di ku
Dyisas i smafye gito di Dwata fagu di falami dalan
tamgimoan di kfalohan i litean. Na too mdatah fa
ilitean di lite Abél du ilitean gumda klifet Dwata
salaito, bay lité Abél alo gumda kbalas i sala.

25 Taman, tooyu fanse flinge ku talu Dwata di
gamu, na nangyu knang i tnaluan. Du i dad to
di muna, la mimen i tnaluan fagu di ku Mosis
dini di tah tana, fanlayam ale Dwata. Na la ke
matnu i kaflayamito ku knangito i talu Dwata di
gito mda di langit? 26 Di muna, di ktalu Dwata
di dad bel Israél déén di bulul mlinol i tana, du
mda di bong taluan. Kabay ani, tanun fakangan,
manan, “Lémangu flinol kadang satuduh itana, na
1 alo tana, bay langit fa.” 27 En gumtatek i gman
Dwata ani, dunan falmon kadang i kdee tamgimo
di tah tana na di langit, du fye i la gagan falmo
gtagak.

28 Na taman, mlé ito fye di Dwata, du gakufito di
kagot Dwata la gagan falmo. Na dnayenito kenen
na fnangamfuito kenen fagu di kenen knaye gagin
i kafeito naiklikoito, 29du Dwataito gambetilifoh
gafalmo.

13

I kiboito flehew Dwata

1 Na dad flanekgu faglut di ku Dyisas Krayst,
fadlug gamu di kasakdoyu gambet i kasakdo i dad
saflanek. 2 Ku nun dad to msut di gumneyu i layu
Imen teen, dnawatyu ale gagin i aye nawayu. Du
nun dad to di muna, nun dad to tlang di dale na
lala gadé, bay dad to ani, dunan dad kasaligan
Dwata. 3 Na nangyu nlifet tmabeng i dad to bni-
langgu mda di kafaglutla. Kandoyu ale salngad
gamu i1 demela bnilanggu. Na tnabengyu dad
demeyu faglut maflayam salngad i gakuf gamu di
kaflayamla.

41 kdeeyu tooyu nafe i kasatlamin. Nang gamu
mlafa i yaanyu. Du Dwata toon fanlayam kdee
dad to mimo i sasé knaye i lawehla na i dad to
mlafaiyaanla. 5Nanang gamu mbong nawa filak,
na ku tanigununyu dnawatyu, du gman Dwata sa
di gito, manan,

“La tlag i ktabengta gamu,
na lata gamu sa tnagak.”

6 Na taman, too nun ksaligito di Dwata na fakayito
man,
“Dwata i tmabeng deg, taman la agu liko,

du lande gagan i dad to nimo di deg.”*

* 13:6 Salmo 118:6-7

7 Nangyu glifet i dad to mebe gamu, i dad to
tamdo gamu Tnalu Dwata. Na fandamyu i ulé
i nimola na i kibola too tmayud di kafaglutla di
Dwata kel di fatila, nalaloyuikafaglutla ku Dyisas.
8 Du Dyisas Krayst knean i knean, laan mgili mda
fa di muna, kel i ani, na kel di atuan landeée sen.
9 Taman nang gamu fasyat fagu di kafaglutyu i
dad sahal tdo la glut. I gumda i kgal i kafaglutito,
dunan di kafye Dwata gito ise ku mda di klaloito i
dad lii gabla di kakaan. Du landeé fa to magtabeng
fagu di klaloan i tdo én.

10 Kabay gito dad faglut nun dsuito, dunan Dy-
isas. Na i dad to ba gal damsu di gumangamfu
i dad Dyu lala fakay knaan i dsuito. 11 Gadeyu i
mdatah ba di Dwata, ku damsu di Dwata, fusuk
kenen di Too Mdatah Sibay, na neben lité i Imanatf,
na dsuan du fye magwe i dad sala, bay i laweh i
Imanaf snakufla di lwa i banwela.

12 Na salngad ku Dyisas, du ditu di lwa i bong
banwe Dyérusalémigumatila kenen dikrus, du fye
ilitean i mbaling alob gamgalob sala i dad to.

13 Taman salu ito di ku Dyisas ditu di Iwa i
banwe, na magin ito kenen di kaflayaman na i
kyaan. 14Hae, dula ito sa mlo mne dini, du banwe
ani di tah tana ise too glut gumneito. Kabay én
fatanito i too glut gumneito kel di landé sen ditu
di langit.

15 Taman fadlug ito dmayen Dwata fagu di ku
Dyisas, du én kdayenito i too glut dsuito di kenen.
Du i kdayenito kenen di muna i dad to, salngad i

nun bléito di kenen. 16 Na tooito fkah di nawaito
mimo fye na too ito sablé du én i satu dsu too

gaflehew Dwata.

17Dad flanekgu faglut, nimenyu ku tan fngewe i
dad to mebe gamu di kafaglut di Dwata, na nafeyu
ale, du ale too mifat gamu. Du satu duh, ale
tmimel di Dwata, gabla di kifatla gamu. Taman
fanlingeyu ale, du fye nun klehewla di kebela
gamu, du ku layu ale nimen mlidu ale nalandé ulé
itabengla gamu.

18 Dad flanekgu faglut, fadlug gamu dmasal
gami di Dwata. Gadémi slame fye i mgimomi du
i toomi knaye nimo i fye. 19 Na fakdogu di gamu
tooyu agu dnasal, du fye mlal ani fasfulé agu
Dwata di gamu.

Satu dasal . .
20-21Na kayegu ku Dwata i gumda i ktanak nawa

na i mték Amuito Dyisas Krayst mda di fati, mlé
gamu i kdee kafye, du fye gmagan gamu mimo i
kdee knayean. Na kayégu Amuito Dyisas dmoho i
knayean di gito. Mbaling kenen Mdatah Mifat gito
dad bilibilin, fagu di kfalohan i litean, na fagu di
litean tamgimoan i falami dalan lande gusenan i
gumdaito masafye di Dwata. Na dnayenito Dyisas
Krayst kel di atuan landeé sen. Amén.

I gusen i manan

22 Dad flanekgu, fakdogu di gamu, fantahayu
i nawayu flinge i knayegu man di gamu, du too
fukal i sulatgu ani. 23 Fgadegu di gamu i flanekito
Timoti tagalwa di bilanggu. Ku salu kenen dini
mlal ani, fagingu kenen salu ditu di gamu. 24 Na
manyu di kdee dad mebe gamu, na i kdee dad to
Dwata ditu galmi ale fandam. Na dad flanekito
faglut di banwe Itali manla kun fandamla gamu.
25 Na kayegu Dwata mlé kafye di kdeeyu. Amén.

